
				இப்பக்கம் மெய்ப்பு பார்க்கப்படவில்லை
நெ து. சுந்தரவடிவேலு 157

‘பயிற்சி பெறுபவர்களைப் பொறுத்தமட்டில், எல்லோரும் ஒரே உணவு விடுதியில், சண்டை சச்சரவு இன்றி அமைதியாக உண்கிறார்கள். ‘இவ்வாண்டின் ஒழுங்கு உச்சத்தில் இருக்கிறது’ என்று மிகுந்த மகிழ்ச்சியோடு பதில் அளித்தார்.

திரு வெங்கட்ராம அய்யர், எனக்காக அப்படிச் சொல்லவில்லை. உண்மையிலேயே, அவ்வளவு ஒழுங்கும் கட்டுப்பாடும் பள்ளியில் இருந்தன.

40 ஆண்டுகளுக்கு முன் மாணவர் நிலை

நாற்பது ஆண்டுகளுக்கு முன்பு, தமிழ்நாட்டு மாணவர்களுக்குத் தலைமைப் பித்தும் விளம்பர வெறியும் மிகக் குறைவு. ஏன்? இல்லை என்றுகூடச் சொல்லிவிடலாம்.

அவர்களை அரசியல் கட்சியினரும் பகடைக் காய்களாகப் பயன்படுத்தியது அரிது. பெரும்பாலும் மாணவர்கள், மாணவர் களாகவே செயல்பட்டார்கள்.

அன்று அரசியல் விடுதலை, சமுதாய சமத்துவம் என்ற கொள்கை களின் பெயரால், வெளியுலக விவகாரங்களில் ஈடுபட்டவர்களில் அநேகர் புதுத் தலைமுறை கற்போர் அல்லர்.

எனவே, அவர்களால் பெருமளவு இரண்டையும் சமாளித்துக் கொள்ளும் ஆற்றல் இருந்தது.

இருபதாண்டுகளாக மாணவர் நிலை

சென்ற இருபது ஆண்டுகளாக மாணவ உலகப்போக்கு வேறு பக்கம் |திரும்பியுள்ளது.

அவர்கள் அரசியல் கட்சிகளின் பகடைக் காய்களாக மாறும் அவலநிலை உருவாகிவிட்டது.

அடுத்து, சாதி வெறியர்களின் கருவிகளாகப் பயன்படும் அவலம் மிக மிக அதிகமாகப் பெருகி வருகிறது.

அவர்களில், குறிப்பாக, ஆதிதிராவிடர்களின் படிப்பும் கெட்டு, சமுதாயத்தில் தேவையற்ற கசப்பும் வளர்ந்து, நாட்டின் முன்னேற்றம் கடைபட்டுப் போகக் காண்கிறோம்.

விடுகளில் பெற்றோர் அல்லது மூத்தோரிடமிருந்து வீட்டுப் பாட _வியைப் பெற முடியாத, முதல் தலைமுறை மாணாக்கர், கற்க வேண்டியவற்றை வகுப்பறைக் கவனத்தால் கற்றுக் கொண்டால்தானே தேர்ச்சி பெறமுடியும்?

